
An dann natierlech de Vëlosexpresswee vun 
der Stad op Esch. Den Här Wagner huet vun 
2035 geschwat, ech sinn do e bësse méi opti-
mistesch. Ech wëll net behaapten, datt mer an 
deenen nächsten zwee, dräi Joer dat do wäerte 
bauen, mee ech ginn awer dervun aus, ech géif 
emol soen, mir hu jo virgesinn, datt den Tram 
op Féiz soll fuere bis 2027, 2028, loosse mer 
soen 2028, datt parallell dozou déi Vëlosstreck, 
den Expresswee bis 2026, 2027, 2028 bis op 
Esch awer da fäerdeg wär. Dat gëtt jo parallell 
gebaut zur Autobunn, déi jo ausgebaut gëtt op 
der Bande d’arrêt d’urgence fir de Covoiturage 
a fir de Bus, an do soll d’Vëlospist dann an en-
gems matgeplangt ginn. 
An da Contern–Sandweiler–Stad, och e kompli-
zéierten Deel, dee wichteg ass. Bon, dat sinn 
elo nëmmen déi ganz wichteg, déi ech opge-
zielt hunn. Ech kënnt awer nach eng ganz Rei 
anerer derbäizielen. Also et ass vill um Lafen.
Mir hunn och déi Cellulë sougutt bei de Ponts 
et chaussées wéi am Ministère verstäerkt. An 
ech wëll drop hiweisen, 2013, wéi ech uge-
faangen hunn, do ass et weeder an der 
Stroosse bauverwaltung nach am Ministère ier-
gendeng Persoun ginn, déi sech spezifesch ëm 
de Vëlo bekëmmert huet. Haut hu mer eng 
Cellule, eng Divisioun souguer, an der Stroosse-
bauverwaltung, déi sech drëms këmmert. A mir 
hunn am Ministère wierklech ganz staark age-
stallt, fir dorunner ze schaffen, soudatt mer 
hoffen, datt dat relativ séier wäert weidergoen.
An ech wëll och dem Här Wilmes soen: Ech géif 
mech schwéier hidden, fir mengem Frënd 
Claude Wiseler seng Meritte vum MoDu net 
wëllen unzeerkennen. Mee ech wëll him awer 
soen, zum Historique, einfach der Vollstän-
negkeet halber, datt dat Gesetz, wat de Claude 
Wiseler 2013 gemaach huet, wat e gutt Gesetz 
war, e gudden Usaz war, awer e Schwaach-
punkt hat. An de Schwaachpunkt war, datt den 
urbane Raum, also de Vëlo am Alldag, dee-
mools net genuch berücksichtegt war, an datt 
mer dat dunn nogebessert hunn. 
Dat heescht, d’Gesetz, wat 2015 gestëmmt 
ginn ass, dat ass dunn ënnert där neier Regie-
rung staark nogebessert ginn. An dat ass e Pa-
radigmewiessel, deen awer komm ass, datt mer 
wierklech eriwwergeswitcht si vum Vëlo an 
deem Gesetz, an där Vëlosgesetzgebung, zum 
Vëlo als Alldagsfortbeweegungsmëttel. Also, 
wéi gesot, dat huet näischt dermat ze dinn, 
datt ech d’Meritte vu vergaangene Ministeren 
net wëll unerkennen, mee just awer vollstän-
negkeetshalber. Mee ech ginn dem Här Wilmes 
awer Recht, dat ass Moutarde après dîner. Dat 
interesséiert haut kee méi. Ech mengen, mir 
sollen no vir kucken. An et geet drëms, datt 
mer kucken, esou séier wéi méiglech déi Pro-
jeten, déi mer wëlle maachen, zesumme ge-
maach ze kréien.
Ech wëll him och soen, am Kader vun der Ze-
summenaarbecht mat de Gemengen, datt 
d’Ze summenaarbecht awer gutt leeft. Mat ver-
schiddene Gemenge besser wéi mat aneren, 
mee dat huet awer villfälteg Grënn. Dat ass net 
ëmmer de Gemengen an och net ëmmer dem 
Staat seng Schold. Do gëtt et heiansdo ganz 
ënnerschiddlech Ursaachen.
Wat mer awer elo wäerte maachen, dat ass 
virun allem, fir d’Situatioun ze vereinfachen, 
well wann ech zum Beispill d’Subsiden huelen, 
do gëtt et jo ënnerschiddlech Subsiden, déi ee 
ka kréien, wann ee Vëlospiste baut. Mir wëllen 
e Guichet unique schafen, wou dann de Mobi-
litéitsministère dran ass, den Tourismusminis-
tère vertrueden ass, d’ASTA an d’Ponts et 
chaussées, dat heescht, alleguerten d’Akteuren, 
déi och finanziell de Gemenge kënnen hëllefen, 
fir hir Vëlospisten an d’Rei, also dohinner ze-
kréien. Da gëtt et och méi einfach fir d’Gemen-

gen, fir sech iwwert dee Guichet unique do un 
all déi néideg Instanzen zesummen ze wenden.
Da wëll ech him och soen, datt dat Beispill vum 
PC1, wat en do erwäänt huet - dat am Fong 
eng Vëlospist ass, déi et haut gëtt, duerfir 
heescht se jo och PC1 -, datt dat de Moment 
allerdéngs eng Bullisstreck duerch de Bam-
bësch ass, an deelweis eng Pente vun 10 %, 
wou ee muss erofrennen iwwer Pawee. Also, et 
muss ee scho bal Tour-de-Flandres-Spezialist 
sinn, fir sech ze trauen, dat ze fueren. An am 
Endeffekt, dat, wat elo geschitt, ass näischt 
aneres, wéi datt déi Bullisstreck an eng Bëtons-
pist ëmgewandelt gëtt, e Rond-point securi-
séiert gëtt, an datt mer déi 10 % Pente evitéie-
ren doduerjer, datt mer en anere Wee gesicht 
hunn, deen et awer och gëtt, eng Strooss, wou 
amplaz 10 % nëmme 6 % Pente do ass. Wann 
duerfir do elo net extra consultéiert ginn ass, 
dann ass dat, well awer näischt besonnesch fir 
d’Gemeng direkt ze decidéieren ass. Mee am 
Allgemenge soll natierlech mat de Gemenge 
geschwat ginn. 
An ech kann Iech och versécheren, dat hunn 
ech och an der Kommissioun gesot: Ech si 
ganz, ganz flexibel, an dat hunn ech och 
menge Leit gesot. Mir wëlle jo d’Gemengen 
encouragéieren, datt se eppes maachen op 
hirem  Territoire, sougutt d’Ubannung un d’PCe 
wéi awer och innerhalb vun de Gemengen. A 
wann et nëmme geet, si mer wierklech ex-
treem flexibel, fir ze hëllefen, sougutt wat 
d’Subsiden ubelaangt, wéi och, wat logistesch 
oder aner Hëllefen, Consultatiounshëllefen, 
ube laangt, fir datt eppes geschitt. Well mir 
hunn all en Interêt, datt net nëmmen déi natio-
nal PCe séier weiderginn, mee och déi kommu-
nal, well dat ass e wichtegt Bindeglied an deem 
ganze Konzept, soss funktionéiert et herno net.
Wat mer nach wäerte maachen, dat ass, datt 
mer kucke fir déi nächst fënnef Joer. Ech hu vir-
dru gesot, wat elo an der Planung ass an am 
Chantier ass. Mee warscheinlech wäerte mer 
och nach elo eng Prioriséierung setzen, well 
mir hu jo en Netz, a wann Der d’Kaarte kuckt, 
déi Der gewise kritt hat - an Dir hutt, mengen 
ech, jo all eng PowerPoint kritt gehat an der 
Kommissioun, d’Entwécklung vun eisem Vëlos-
reseau bis haut -, da gesitt Der, datt mer eng 
grouss Schwächt hunn: Dat ass, datt et am 
ganze Land schonn iergendwou Piste gëtt, mee 
iwwerall gëtt et Stécker, déi feelen, soudatt mer 
prioritär eis konzentréieren op zwou Saachen 
déi nächst Joren. Dat eent sinn natierlech d’ur-
ban Zentren. An dat Zweet ass dann natierlech, 
am ländleche Raum ze kucken, wou Stécker 
feelen, fir déi also emol direkt zouzemaachen, 
déi Pisten, datt et continu Piste ginn, fir datt 
mer esou séier wéi méiglech vun Norden no 
Süden, vun Osten no Weste Verbindungen 
hunn, also Uschlëss hunn un déi grouss iwwer-
geuerdnet Reseauen, déi et awer gëtt.
Also, wéi gesot, dat ass d’Zilsetzung. Ech hof-
fen, datt mer et hikréien. Mir hunn natierlech 
och an deem heiten Dossier, wéi a villen ane-
ren, Konfliktsituatiounen, zemools de Vëlo nach 
méi duerch schützenswäert Gebitter, Natur-
schutz an esou weider, fiert. Mir haten an der 
leschter Legislaturperiod en immens gudden 
Usaz ënner mengem leider verstuerwene Frënd 
Camille, deen en Aarbechtsgrupp zesumme-
gesat hat, wou en alleguerten d’Akteuren ze-
summegeruff hat, wou mer och Reegelen aus-
geschafft hunn, a wou et eigentlech Solutioune 
gëtt fir all Vëlospist. Duerfir dierft et am Fong 
keen Argument méi ginn, fir fir iergendee Belag 
ze soen: „Deen doten, dee wëlle mer net.“ Et 
gëtt am Fong fir all Situatioun e Belag. A mir 
wëllen dee Grupp elo erëm wierklech nei reani-
méieren, fir datt d’Koordinatioun tëschent den 
eenzelne staatleche Verwaltungen an och 
deenen an de Gemengen erëm besser gëtt, fir 

datt mer esou Konflikter, déi mer de Moment 
hunn, ob et um nationalen Niveau ass oder 
vun de Kommunen, wéi dem Här Lies säi Bei-
spill, wat en och an der Kommissioun ginn 
huet, wat ech absolutt verstinn, datt mer déi 
méi séier geléist kréien. Ech mengen, dat ass 
wichteg, fir datt mer weiderkommen, datt déi 
tëschestaatlech a staatlech-kommunal Zesum-
menaarbecht méiglechst gutt fonctionéiert.
Och dem Här Hahn wëll ech soen, datt déi Iddi 
vu Virfinanzement eng ass, déi mir eigentlech 
sympathesch ass. Mir musse just oppassen - wat 
awer wichteg ass -, datt d’Reegele respektéiert 
ginn. Datt, wann eng Gemeng baut, datt se na-
tierlech awer esou baut, datt et de Standarden 
entsprécht, zemools, wann et eeben op enger 
Nationalstrooss ass, datt dat herno de Stan-
darden entsprécht, déi op der Nationalstrooss 
do verlaangt si laut de Reegele vun de Ponts et 
chaussées. Duerfir, ech sinn, wéi gesot, net 
 géint esou Léisungen, au contraire. Wann dat 
ka beschleunegen, soll een dee Wee goen. Mee 
da muss et awer ëmmer an enker Zesummen-
aarbecht geschéie mat der Stroossebauverwal-
tung, fir datt mer net Saache bauen, wou dann 
herno d’Stroossebauverwaltung seet: „Dat do 
entsprécht net de Sécherheetsstandarden, wéi 
et misst sinn op der staatlecher Strooss.“
Dat gesot, Här President, Dir Dammen an 
Hären , e grousse Merci fir déi breet Zoustëm-
mung.

 M. Fernand Etgen, Président.- Merci vill-
mools dem Mobilitéits- an Infrastrukturminister 
François Bausch. D’Diskussioun ass elo ofge-
schloss. 
Vote sur l’ensemble du projet de loi 7371
Mir kommen elo zur Ofstëmmung iwwert  
de Projet de loi 7371. Den Text steet am 
 Document parlementaire 73716. D’Ofstëmme 
fänkt un. Fir d’éischt déi perséinlech Stëmmen. 
Duer no de Vote par procuration.
De Vott ass ofgeschloss. Le compte est bon. De 
Projet de loi 7371 ass mat 60 Jo-Stëmmen ee-
stëmmeg ugeholl. 
Ont voté oui : Mmes Diane Adehm, Nancy Arendt 
épouse Kemp (par M. Marco Schank), MM. Emile 
Eicher, Félix Eischen, Paul Galles (par Mme Diane 
Adehm), Léon Gloden, Jean-Marie Halsdorf, 
Mmes Martine Hansen, Françoise Hetto-Gaasch, 
MM. Aly Kaes, Marc Lies, Georges Mischo, Mme 
Octavie Modert, M. Laurent Mosar, Mme Viviane 
Reding, MM. Gilles Roth, Marco Schank, Marc 
Spautz, Serge Wilmes, Claude Wiseler et Michel 
Wolter (par M. Jean-Marie Halsdorf) ; 
MM. Guy Arendt, André Bauler, Gilles Baum, 
Mme Simone Beissel, MM. Eugène Berger, Frank 
Colabianchi, Mme Joëlle Elvinger, MM. Fernand 
Etgen, Gusty Graas, Max Hahn, Mmes Carole 
Hartmann et Lydie Polfer (par M. Gusty Graas) ;
Dan Biancalana, Alex Bodry, Mmes Tess Burton, 
Francine Closener, MM. Yves Cruchten, Mars Di 
Bartolomeo, Georges Engel, Franz Fayot, Claude 
Haagen et Mme Lydia Mutsch ;
Mme Ahmedova Semiray, MM. Carlo Back, 
 François Benoy (par Mme Josée Lorsché), Mmes 
Djuna Bernard, Stéphanie Empain, Chantal Gary, 
M. Marc Hansen, Mme Josée Lorsché et M. 
Charles Margue ;
MM. Jeff Engelen, Gast Gibéryen, Fernand 
Kartheiser et Roy Reding ;
MM. Sven Clement (par M. Marc Goergen) et 
Marc Goergen ;
MM. Marc Baum et David Wagner. 

16. 7364 - Projet de loi portant 
modification de la loi modifiée du 31 
janvier 1948 relative à la réglemen-
tation de la navigation aérienne
Eisen nächste Punkt vun eisem Ordre du jour 
ass de Projet de loi 7364, eng Ofännerung vum 
Gesetz iwwert de Fluchverkéier. An ech géif 
direkt d’Wuert ginn un de Rapporter vun dë-
sem Projet de loi, den honorabelen Här Carlo 
Back. Här Back, Dir hutt d’Wuert.
Rapport de la Commission de la Mobilité et 
des Travaux publics

 M. Carlo Back (déi gréng), rapporteur.- Här 
President, Kolleeginnen a Kolleegen, jo, de 
Mëtteg schwätze mer iwwert de Projet de loi 
7364 an do geet et ëm d’Modification de la loi 
modifiée vum 31. Januar 1948 relative à la ré-
glementation de la navigation aérienne.
Ëm wat geet et hei genau, an deem Projet? Ma 
et geet drëm, eis Legislatioun unzepassen, wat 
d’Exploitatioun oder d’Bedreiwe vun engem 
Flug hafen, Helikopterlandeplaz oder engem 
Terrain de vol betrëfft.
Ech wëll hei gläich betounen, dass de Findel, 
also eisen nationale Flughafen, net vun dësem 
Projet de loi betraff ass. Deen ass an dëser Ma-
tière duerch eng spezifesch Gesetzgeebung 
ofgedeckt.

Déi Adaptatiounen an deem erwäänte Gesetz 
vum 31. Januar 1948 berouen op engem Avis 
vum Conseil d’État Nummer 51.983 zu engem 
Projet vun engem Règlement grand-ducal be-
treffend d’Exploitatioun vun engem Helikopter-
landeplaz. An deem Avis constatéiert de 
Staatsrot, dass dës och fir kommerziell Zwecker 
kéinte benotzt ginn. Vu dass esou kommerziell 
Aktivitéiten duerch d’Constitutioun protegéiert 
ginn, Artikel 11 Paragraf 6, muss de Gesetzgee-
ber een Artikel an déi betreffend Legislatioun 
aféieren, fir dëse Fall ofzedecken. Dëst gëtt 
dann déi néideg legal Basis zu deem betraffene 
Reglement iwwer Helikopterlandeplazen.
Dëse Gesetzesprojet affektéiert dann och all 
aner Landeplaze fir Fligeren, Aerodromen an 
Terrain-de-volen, deenen hir Exploitatioun och 
vun esou enger kommerzieller Exploitatioun 
betraff ass.
Dëse Projet de loi detailléiert dann och, dass 
esou Terrainen eng Autorisatioun mussen 
hunn, vum Direkter vun der Aviation civile, 
wou dann ënner anerem eeben och d’Kondi-
tioune vun dëser Autorisatioun detailléiert ginn.
De Projet de loi ass de 4. Oktober 2018 depo-
séiert ginn. De Staatsrot huet säin Avis den 21. 
Dezember 2018 ofginn, mat enger Opposition 
formelle, déi legistescher Natur war. Technesch 
Exigenze kënnen an engem Reglement net 
fixéiert ginn, mee mussen do preziséiert ginn.
D’Kommissioun huet déi dann och akzeptéiert. 
An der Sëtzung vum ...

 Une voix.- Et léiert een ëmmer bäi.
 M. Carlo Back (déi gréng), rapporteur.- 

… 14. November 2019 huet d’Kommissioun 
dann de Rapport zum Projet, deen hei virläit, 
ugeholl. An ech ginn och heimat den Accord 
vun der grénger Fraktioun. 
Ech soen Iech Merci fir d’Nolauschteren.

 Plusieurs voix.- Très bien !
 M. Fernand Etgen, Président.- Merci vill-

mools, Här Back.

17. 7371 - Projet de loi modifiant :

1° la loi du 28 avril 2015 relative au 
réseau cyclable national et aux 
raccor dements de ce réseau vers les 
réseaux cyclables communaux ;

2° la loi du 21 décembre 2009 rela-
tive au régime des permissions de 
voirie (suite)
Dispense du second vote constitutionnel
A virdrun hat ech, am Eifer des Gefechts, ver-
giess, d’Dispens vum zweete Vote constitution-
nel ze froen.
De Projet vun de Vëlosweeër. Freet d’Chamber 
d’Dispens vum zweete Vote constitutionnel bei 
deem Projet?
(Assentiment)
Dann ass et esou decidéiert.

18. 7364 - Projet de loi portant 
modification de la loi modifiée du 31 
janvier 1948 relative à la réglemen-
tation de la navigation aérienne 
(suite)
An da komme mer zréck bei de Projet de loi 
7364. An ech ginn dann d’Wuert un den hono-
rabelen Här Serge Wilmes.
Discussion générale

 M. Serge Wilmes (CSV).- Ma Merci vill-
mools, Här President. Ech soe Merci dem Rap-
porter a ginn den Accord vun der CSV-Frak-
tioun.

 M. Fernand Etgen, Président.- Den Här 
Hahn, wannechgelift.

 M. Max Hahn (DP).- Ma ech géif mech de 
Wierder vum Kolleeg Serge Wilmes uschléissen 
an dem Rapporter Merci soe fir seng zwee Rap-
porten, an och den Accord vun der Fraktioun 
vun der Demokratescher Partei ginn.

 M. Fernand Etgen, Président.- Merci vill-
mools, Här Hahn. An dat selwecht vum Här 
Biancalana.

 M. Dan Biancalana (LSAP).- Merci, Här 
President. Dem Här Back Merci fir säi mënd-
lechen a schrëftleche Rapport. An ech ginn den 
Accord vun der LSAP-Fraktioun.

 M. Fernand Etgen, Président.- Dat sel-
wecht op Éislekesch vum Här Jeff Engelen.

 M. Jeff Engelen (ADR).- Jo. Här President, 
ech soe Merci. Mir géifen dann och dem Här 
Carlo Back Merci soe fir säi schrëftlechen a 
mëndleche Rapport. A mir ginn d’Zoustëm-
mung zu dësem Projet.

 M. Fernand Etgen, Président.- Merci, Här 
Engelen. An duerno den Här Marc Goergen.

 M. Marc Goergen (Piraten).- Merci, Här 
President. Mir ginn och eisen Accord. Mir 
wollte just nach eng Kéier drop opmierksam 
maachen, dass allgemeng vläicht eng Informa-
tiounscampagne eng Kéier ubruecht wär, wéi 
een hei am Land mat Dronen ëmgeet, wéi eng 
Autorisatiounen een dofir brauch a wéini dass 
een däerf domat fléien. Mee mir ginn awer den 
Accord zu deem Gesetz.

 M. Fernand Etgen, Président.- An dann 
huet d’Regierung d’Wuert, den Här Mobilitéits-
minister François Bausch.
Prise de position du Gouvernement

 M. François Bausch, Ministre de la Mobi-
lité et des Travaux publics.- Dee seet och en 
décke  Merci fir déi 60 Stëmmen.

 M. Fernand Etgen, Président.- Merci vill-
mools.
Vote sur l’ensemble du projet de loi 7364 et 
dispense du second vote constitutionnel
Da komme mer zur Ofstëmmung iwwert de 
Projet de loi 7364. D’Ofstëmme fänkt un. Fir 
d’éischt déi perséinlech Stëmmen. Duerno de 
Vote par procuration.
De Vott ass ofgeschloss an dëse Projet de loi 
7364 ass och eestëmmeg mat 60 Jo-Stëmmen 
ugeholl.
Ont voté oui : Mmes Diane Adehm, Nancy Arendt 
épouse Kemp (par M. Marco Schank), MM. Emile 
Eicher, Félix Eischen, Paul Galles (par Mme Diane 
Adehm), Léon Gloden, Jean-Marie Halsdorf, 
Mmes Martine Hansen, Françoise Hetto-Gaasch, 
MM. Aly Kaes, Marc Lies, Georges Mischo, Mme 
Octavie Modert, M. Laurent Mosar, Mme Viviane 
Reding, MM. Gilles Roth, Marco Schank, Marc 
Spautz, Serge Wilmes, Claude Wiseler et Michel 
Wolter (par Mme Martine Hansen) ;
MM. Guy Arendt, André Bauler, Gilles Baum, 
Mme Simone Beissel, MM. Eugène Berger, Frank 
Colabianchi, Mme Joëlle Elvinger, MM. Fernand 
Etgen, Gusty Graas, Max Hahn, Mmes Carole 
Hartmann et Lydie Polfer (par M. Gusty Graas) ;
MM. Dan Biancalana, Alex Bodry, Mmes Tess 
 Burton, Francine Closener, MM. Yves Cruchten, 
Mars Di Bartolomeo, Georges Engel, Franz Fayot, 
Claude Haagen et Mme Lydia Mutsch ;
Mme Semiray Ahmedova, MM. Carlo Back, 
 François Benoy (par Mme Stéphanie Empain), 
Mmes Djuna Bernard, Stéphanie Empain,  Chantal 

Gary, M. Marc Hansen, Mme Josée Lorsché et M. 
Charles Margue ;
MM. Jeff Engelen, Gast Gibéryen, Fernand 
Kartheiser et Roy Reding ;
MM. Sven Clement (par M. Marc Goergen) et 
Marc Goergen ;
MM. Marc Baum et David Wagner.
Freet d’Chamber d’Dispens vum zweete Vote 
constitutionnel?
(Assentiment)
Et ass also esou decidéiert.

19. 7365 - Projet de loi portant 
modification

1) de la loi modifiée du 31 janvier 
1948 relative à la réglementation de 
la navigation aérienne ;

2) de la loi du 23 mai 2012 portant 
transposition de la directive 
2009/12/CE du Parlement européen 
et du Conseil du 11 mars 2009 sur 
les redevances aéroportuaires et 
portant modification : 1) de la loi 
modifiée du 31 janvier 1948 relative 
à la réglementation de la navigation 
aérienne ; 2) de la loi modifiée du 19 
mai 1999 ayant pour objet a) de ré-
glementer l’accès au marché de l’as-
sistance en escale à l’aéroport de 
Luxembourg, b) de créer un cadre 
réglementaire dans le domaine de la 
sûreté de l’aviation civile, et c) d’ins-
tituer une Direction de l’aviation ci-
vile
Mir kommen elo zum Projet de loi 7365, enger 
weiderer Ofännerung vum Gesetz iwwert de 
Fluchverkéier, a Rapporter ass nach eng Kéier 
den honorabelen Här Carlo Back. Här Back, Dir 
hutt d’Wuert.
Rapport de la Commission de la Mobilité et 
des Travaux publics

 M. Carlo Back (déi gréng), rapporteur.- Här 
President, Kolleeginnen a Kolleegen, jo, de Pro-
jet de loi 7365 betrëfft och erëm eng Kéier dat 
Gesetz, wat ech scho virdru mentionéiert 
hunn, dat vum 31. Januar 1948, relative à la ré-
glementation de la navigation aérienne, awer 
dëse Projet de loi betrëfft awer och d’Gesetz 
vum 23. Mee 2012, wou et ëm eng Ëmsetzung 
vun enger europäescher Direktiv goung.
Bei dësem Projet de loi geet et drëm, eis Legis-
latioun an domat eis Terminologie unzepassen 
un déi aktuell europäesch Legislatioun, wat Re-
devancen oder Taxe betrëfft am Fluchverkéier. 
An Zukunft musse mir tëschent zwou Kategorie 
vu Redevancen ënnerscheeden: d’Redevances, 
wat d’Servicer vun der Navigation aérienne be-
trëfft, an d’Redevances aéroportuaires. Mat dë-
sem Text maache mir dann och kloer d’Separa-
tioun an eisen zwee besteeënden Texter, déi an 
deem Sënn net méi aktuell waren.
D’Redevances aéroportuaires sinn definéiert an 
der Direktiv 2009/12/CE an am Gesetz vum 
23. Mee 2012. Si gi vun der Firma lux-Airport 
kollektéiert a betreffen haaptsächlech d’Servi-
cer, déi um Buedem ugebuede ginn.
Dann, d’Redevances de navigation aérienne 
betreffen d’Navigation aérienne an déi falen 
un, well Fligere jo begleet ginn um Himmel 
duerch eeben d’Fluglotsen, an déi Taxe ginn 
dann och, déi Redevancë ginn dann och vun 
der Administration de la navigation aérienne, 
der ANA, percevéiert.
En résumé: Well d’Terminologie um Niveau vun 
der europäescher Legislatioun geännert huet, 
passt dëse Projet de loi eis Gesetzgeebung, 
zwee Gesetzer, un déi nei Konditiounen un. 
Domat verschwënnt och d’Notioun vun de Re-
devances d’atterrissage, déi elo ënnert d’Kate-
gorie vun de Redevances de navigation 
aérien ne falen.
De Projet de loi ass de 4. Oktober 2018 depo-
séiert ginn. De Staatsrot huet säin Avis den 
21. Dezember 2018 ofginn ouni Opposition 
 formelle. An der Sëtzung vum 14. Novem-
ber 2019 huet d’Kommissioun dann de 
 Rapport zum Projet, deen Iech elo hei virläit, 
ugeholl.
Ech ginn och heimadder den Accord vun der 
grénger Fraktioun zu dësem Projet de loi.

 Une voix.- Très bien !
 M. Fernand Etgen, Président.- Merci vill-

mools, Här Back. Dann ass et um honorabelen 
Här Max Hahn.
Discussion générale

 M. Max Hahn (DP).- Jo, ech géif dem Rap-
porter och Merci soe fir säin exzellente schrëft-
lechen a mëndleche Rapport an och den 

Accord  vun der Fraktioun vun der Demokrate-
scher Partei ginn. Merci.

 M. Fernand Etgen, Président.- An da wier 
et um honorabelen Här Dan Biancalana.

 M. Dan Biancalana (LSAP).- Merci, Här 
President. Dem Rapporter soe mer Merci fir säi 
mëndlechen a schrëftleche Rapport. An ech 
ginn den Accord vun der LSAP-Fraktioun.

 M. Fernand Etgen, Président.- Den Här 
Jeff Engelen.

 M. Jeff Engelen (ADR).- Merci, Här 
President . Mir géifen dann dem Här Carlo Back 
Merci soe fir säi Rapport. An ech bréngen dann 
d’Zoustëmmung vun eisem Grupp. Merci.

 M. Fernand Etgen, Président.- An dann 
den Här Marc Goergen.

 M. Marc Goergen (Piraten).- Merci dem 
Här Back. A mir ginn och eis Zoustëmmung.

 M. Fernand Etgen, Président.- Merci vill-
mools. An da wier et um Minister.
Prise de position du Gouvernement

 M. François Bausch, Ministre de la Mobi-
lité et des Travaux publics.- De Minister hat net 
geduecht, datt et esou séier géif goen. Hie seet 
och nach eng Kéier Merci.

 M. Fernand Etgen, Président.- An da 
komme mer zur Ofstëmmung iwwert de Projet 
de loi 7365. Den Text steet am Document par-
lementaire 73652.
Vote sur l’ensemble du projet de loi 7365 et 
dispense du second vote constitutionnel
D’Ofstëmme fänkt un. Fir d’éischt déi perséin-
lech Stëmmen. Duerno de Vote par procu ra-
tion. De Vott ass ofgeschloss.
Dëse Projet de loi 7365 ass eestëmmeg mat 60 
Jo-Stëmmen ugeholl.
Ont voté oui : Mmes Diane Adehm, Nancy Arendt 
épouse Kemp (par Mme Françoise Hetto-Gaasch), 
MM. Emile Eicher, Félix Eischen, Paul Galles (par 
Mme Viviane Reding), Léon Gloden, Jean-Marie 
Halsdorf, Mmes Martine Hansen, Françoise Hetto-
Gaasch, MM. Aly Kaes, Marc Lies, Georges 
Mischo, Mme Octavie Modert, M. Laurent Mosar, 
Mme Viviane Reding, MM. Gilles Roth, Marco 
Schank, Marc Spautz, Serge Wilmes, Claude 
 Wiseler et Michel Wolter (par M. Jean-Marie 
 Halsdorf) ;
MM. Guy Arendt, André Bauler, Gilles Baum, 
Mme Simone Beissel, MM. Eugène Berger, Frank 
Colabianchi, Mme Joëlle Elvinger, MM. Fernand 
Etgen, Gusty Graas, Max Hahn, Mmes Carole 
Hartmann et Lydie Polfer (par M. Gusty Graas) ;
MM. Dan Biancalana, Alex Bodry, Mmes Tess 
 Burton, Francine Closener, MM. Yves Cruchten, 
Mars Di Bartolomeo, Georges Engel, Franz Fayot, 
Claude Haagen et Mme Lydia Mutsch ;
Mme Semiray Ahmedova, MM. Carlo Back, 
 François Benoy (par Mme Stéphanie Empain), 
Mmes Djuna Bernard, Stéphanie Empain, Chantal 
Gary, M. Marc Hansen, Mme Josée Lorsché et M. 
Charles Margue ;
MM. Jeff Engelen, Gast Gibéryen, Fernand 
Kartheiser et Roy Reding ;
MM. Sven Clement (par M. Marc Goergen) et 
Marc Goergen ;
MM. Marc Baum et David Wagner.
Freet d’Chamber d’Dispens vum zweete Vote 
constitutionnel?
(Assentiment)
Et ass also esou decidéiert.

20. 7415 - Projet de loi portant ap-
probation des amendements adop-
tés par la résolution 2017-I-4 de la 
Conférence des parties contractan-
tes à la Convention relative à la 
collecte , au dépôt et à la réception 
des déchets survenant en navigation 
rhénane et intérieure, signée à 
Strasbourg , le 9 septembre 1996
Dee leschte Punkt vun eisem Ordre du jour vun 
haut ass de Projet de loi  7415, eng Konven-
tioun iwwert den Offall, dee bei der Naviga-
tioun entsteet. Rapporter vun dësem Projet de 
loi ass nach eng Kéier den honorabelen Här 
Carlo Back. Här Back, Dir hutt d’Wuert.
Rapport de la Commission de la Mobilité et 
des Travaux publics

 M. Carlo Back (déi gréng), rapporteur.- Jo. 
Merci, Här President. Kolleeginnen a Kolleegen, 
jo, am Projet de loi 7415 geet et ëm d’Appro-
batioun, ech liesen Iech et op Franséisch vir, 
dann ass et méi kloer: « ... des amendements 
adoptés par la résolution 2017-I-4 de la Confé-
rence des parties contractantes à la Convention 
relative à la collecte, au dépôt et à la réception 
des déchets survenant en navigation rhénane 

et intérieure, signée à Strasbourg, le 9 septem-
bre 1996. » 
Ëm wat geet et an deem heite Projet de loi, 
mat deem mir eng Ofännerung vun der grad 
erwäänter Konventioun, déi 1996 zu Strooss-
buerg ënnerzeechent gouf, solle guttheeschen?
Dës Konventioun gouf virun 23 Joer vun 
Däitsch land, Frankräich, Holland, der Schwäiz, 
der Belsch a Lëtzebuerg ënnerschriwwen, fir 
d’Asammelen an den Handling vun Offäll ze 
reegelen, déi an der Banneschëfffaart entstinn. 
D’Banneschëfffaart hei ass jo kloer Rhäin a 
Musel .
Wéi bei all Transportaktivitéit entstinn och 
beim Transport iwwert d’Waasserstrooss Offäll 
beim Persounen- a Gütertransport. Dës Offäll 
mussen entspriechend de gëltege Reegelen op 
de Schëffer zwëschegelagert ginn, da bei spe-
ziellen Opbereedungs- oder Entsuergungs-
plazen ofgi ginn.
Besonnesch wichteg sinn an deem Sënn natier-
lech fir d’éischt emol d’Offallvermeidung, dann 
eng lückenlos Organisatioun vum Asammelen 
an dem Traitement vun den Offäll an natierlech 
och d’Klärung vun der Responsabilitéit a vun 
der Käschtefro vun der Offallsammlung, der 
Opbereedung an der Entsuergung.
Am Häerz vun Europa hu sech dofir schonn an 
den 90er Jore sechs Länner, déi vun dëse Froe 
besonnesch betraff waren, zesummegedoen an 
een internationaalt Ofkommes iwwert d’Samm-
lung, d’Ofliwwerung an d’Unhuele vun Offäll 
an de Rhäin- an aner Schëfffaartsstroossen aus-
geschafft.
Dëst Ofkommes gouf schonn am September 
1996 zu Stroossbuerg ënnerschriwwen, mee 
ass awer eréischt no der leschter Memberratifi-
katioun am Joer 2009 a Kraaft getrueden.
De geografesche Geltungsberäich vun dëse Ree-
gele beinhalt, wéi gesot, d’Belsch, Däitsch land, 
Holland, Lëtzebuerg, d’Schwäiz, fir d’Schwäiz 
de Rhäin a fir Frankräich de Rhäin an d’Musel.
D’Ofkommes gesäit un éischter Stell emol e ge-
nerellt Verbuet vun Offallentsuergung an d’Ue-
werflächegewässer vir. Doriwwer eraus beinhalt 
et, wéi scho gesot, prezis Reegele fir engersäits 
d’Vermeidung an anerersäits den Traitement vu 
Schëffoffäll an hir Kollekt.
Wichteg ass dobäi ze erwänen, datt dës Vir-
schrëften op déi spezifesch Situatioun vun de 
verschiddenen Offalltippen ugepasst ginn.
An da kommen ech bei den Amendement zur 
Konventioun, dee mer jo haut zur Ratifikatioun 
hei virleien hunn. Dës Ofännerunge goufen 
den 22. Juni 2017 vun de Konventiounspar-
teien adoptéiert a reegelen een neien zousätz-
leche Beräich vun Offäll, vun Decheten. Et han-
delt sech hei ëm Dämp oder Vapeure respektiv 
ganz allgemeng gasfërmeg Offäll, déi beim 
Transport vu Flëssegkeeten ufalen oder iwwreg 
bleiwen. Dat einfachst Beispill, wat een do ka 
ginn, dat sinn d’Diesel- oder Bensinnsofgasen 
aus der Cale vum Transportschëff.
Et soll verhënnert ginn, datt dës schiedlech 
Gasen  an d’Atmosphär ofgelooss ginn an zur 
Loftpollutioun bäidroen. Den techneschen Aus-
drock ass hei dann och Degazage. Den Dega-
zage muss a speziell virgesinnen Installatioune 
virgeholl ginn, déi derfir extra opgebaut ginn.
Dësen Text preziséiert dann och d’Obligatiou-
nen an d’Responsabilitéite vun de Parties pre-
nantes, d’Produiten, déi betraff sinn, an hiren 
Trai tement. Wichteg ze erwänen ass heibäi 
nach, datt dësen Degazage vum Bedreiwer 
vum Schëff finanzéiert gëtt an deemno de Prin-
zip vum Pollueur-payeur applizéiert gëtt.
Etüden, déi an dësem Kontext gemaach 
goufen, hu gewisen, datt duerch dës Mooss-
namen ongeféier 95 % vun de Gase kéinte re-
cuperéiert ginn. Dës Moossname bewierken 
domat eng wichteg Verbesserung vun der Loft-
qualitéit a sinn e klore Bäitrag fir den Ëmwelt-
schutz. Si droen domat och zur Nohaltegkeet 
vun dësem Transportmodus bäi.
Déi nei Moossname gi progressiv ëmgesat, fir 
datt déi Infrastruktur, déi do gebraucht gëtt, 
kann no an no opgebaut ginn. Noutwendeg 
Detailer an technesch Moossname gi jeeweils 
iwwer extra Reglementer an Annexen zur Kon-
ventioun definéiert.
De Projet de loi ass den 28. Februar 2019 de-
poséiert ginn. De Staatsrot huet säin Avis den 
21. Mee 2019 ofginn. An der Sëtzung vum 28. 
November 2019 huet d’Kommissioun dann de 
Rapport zum Projet, deen Iech hei virläit, uge-
holl.
Ech ginn och heimat da gläich den Accord vun 
der grénger Fraktioun. Ech soen Iech Merci fir 
d’Nolauschteren.

 Plusieurs voix.- Très bien !
 M. Fernand Etgen, Président.- Merci vill-

mools, Här Back. An als éischte Rieder ass den 
honorabelen Här Aly Kaes agedroen.

